
Inqe lalindiza phezulu esibhakabhakeni.

Lalifake indandatho yegolide.

Lisalibele ukundiza lidlala, indandatho 
yawela phansi.

Inqe lacela izinyoni ukuba zilisize ukufuna 
indandatho elahlekile. 

Inqe labona USikhova.

“Sawubona, Sikhova. Ngicela usizo. 
Ngilahlekelwe indandatho yami yegolide.”



4

USikhova waphendula: “Ngizokusiza 
ngokuyifuna ebusuku. Amehlo ami amakhulu 
abona kahle uma kumnyama. Ungacela 
uMathebethebane akusize naye.”

Inqe noSikhova baya kuMathebethebane.

“Sawubona, Mathebethebane. Ngicela usizo! 
Ngilahlekelwe indandatho yami yegolide.”

UMathebethebane waphendula: “Ngizokusiza 
ngokuyibheka ophahleni lwezindlu. Ngibona 
kahle uma ngiphezulu. Ungacela uDada 
naye akusize.”

Inqe, uMathebethebane nabanye baya 
kuDada.

“Sawubona, Dada. Ngicela usizo! 
Ngilahlekelwe indandatho yami yegolide.”

UDada waphendula: “Ngizokusiza 
ngokuyibheka edamini. Ngibona kahle 
emanzini. Ungacela uSiqophamithi akusize 
naye.”

Inqe, uDada nabanye baya kuSiqophamithi.

“Sawubona, Siqophamithi. Ngicela usizo! 
Ngilahlekelwe indandatho yami yegolide.” 

USiqophamithi waphendula: “Ngizokusiza 
ngokuyibheka ehlathini. Ngingayibheka futhi 
nangaphandle. Ungacela noPholi akusize.”

Inqe, uSiqophamithi nabanye baya kuPholi.

“Sawubona, Pholi. Ngicela usizo! 
Ngilahlekelwe indandatho yami yegolide.”

UPholi waphendula: “Ngizokusiza 
ngokuyibheka emakhabetheni. Ngibona 
kahle ngaphakathi endlini. Ungacela 
uSikhukhukazi naye akusize.”

Inqe, uPholi nabanye baya kuSikhukhukazi.

“Sawubona, Sikhukhukazi. Ngicela usizo. 
Ngilahlekelwe indandatho yami yegolide.” 

USikhukhukazi waphendula: “Ngizokusiza 
ngokuyibheka emhlabathini. Ngizomba 
enhlabathini. Ngizoyifuna nasemasimini.”

USikhukhukazi waqala ukumba.

USikhukhukazi wacabanga ukuthi 
kungenzeka indandatho ayiwelanga kude 
nalapha. Wamba waya phambili.

“Bheka Nqe, ngiyitholile indandatho yakho,” 
kusho uSikhukhukazi ethokozile. 

Inqe lathatha indandatho.

“Ngiyajabula ukuthi uyitholile indandatho 
yami. Yisikhathi sokuthi senze izoso 
sithokoze. Ngimema bonke ababengifunisa 
indandatho. Ngiyacela enikwenze kumina 
nikwenze nakwabanye.” 

